
				এই পাতাটির মুদ্রণ সংশোধন করা প্রয়োজন। 
২৭০ মোহন অমনিবাস
মোহন ক্ষণকাল চিন্তা করিয়া কহিল, “শুনুন, আমার শর্ত। আচ্ছা—তার পূর্বে আপনার পকেটে যে সাঙ্কেতিক লিপির ছিন্ন নকল রয়েছে, আমাকে দিন।”
মোহন হস্ত প্রসারণ করল। মিঃ স্যানিয়েল সবিস্ময়ে কয়েক মুহুর্ত মোহনের দিকে চাহিয়া থাকিয়া ধীরে ধীরে পকেট হইতে কাগজখানি বাহির করিয়া মোহনের হাতে তুলিয়া দিলেন। মোহন কাগজখানির উপর একবার দৃষ্টি বুলাইয়া কহিল, “ধন্যবাদ। এখন শুনুন— আমি বিশ্বাস করি, আপনি আমার মতই এই সাঙ্কেতিক ভাষার পাঠোদ্ধার করেছেন। সুতরাং আমি যে পর্যন্ত না এই গুপ্ত ধনাগারের সমস্ত ধন স্থানান্তরে নিয়ে যেতে সক্ষম হচ্ছি, ততদিন আপনার পুত্রের সুখ-স্বাচ্ছদ্য, ভাল-মন্দের সমস্ত দায়িত্ব আমি গ্রহণ করছি। আমার এই সাবধানতার প্রয়োজন এই জন্য যে, পাছে আপনি এখান থেকে মুক্তি পেয়ে আমার সাধে বাদ সাধেন। অর্থাৎ ঐ গুপ্ত-ধনাগারের সংবাদ গভর্নমেন্টকে জানিয়ে আমাকে ফলভোগ হতে বঞ্চিত করেন। সুতরাং আপনার পুত্র আমার কাছে আপনার জামিন স্বরূপ থাকবে। যে মুহুর্তে আমার কাজ শেষ হবে, সেই মুহুর্তে আপনার পুত্র মুক্তি পাবে।” মিঃ স্যানিয়েল কহিলেন, “কিন্তু মিঃ সোমের নিকট আসল সাঙ্কেতিক দলিল আছে।” “তা জানি। কিন্তু তার সাধ্য হবে না পাঠোদ্ধার করা। তার জন্য আমার চিন্তা নেই। কিন্তু আপনাকে মুখ বন্ধ করতে হবে।” মোহন ঘড়ির দিকে চাহিয়া সহসা অধৈর্য কষ্ঠে কহিল, “শীঘ্র বলুন, আর সময় নেই।”
মিঃ স্যানিয়েল তাহার সম্মুখে আর কোন দ্বিতীয় পথ দেখিতে পাইলেন না। একদিকে তাহার গভর্নমেন্টের নিকট আনুগত্য, বিশ্বস্ত আচরণ, অন্যদিকে প্রাণাধিক পুত্রের জীবন, তাহা ছাড়া তাহার নিজের মুক্তি। প্রকাশ্যে কহিলেন, “আর আমি?”
মোহন বিস্মিত স্বরে কহিল, “আপনি কী?” “আমি তো এখনই মুক্তি পাব ? মিঃ স্যানিয়েল তীক্ষ্ণ দৃষ্টিতে চাহিলেন। “যে মুহুর্তে আপনার প্রবন্ধ আমার হস্তগত হবে, সেই মুহুর্তে আপনি মুক্তি পাবেন।” মোহন উঠিয়া দাঁড়াইল।
মিঃ স্যানিয়েল কহিলেন, “কিন্তু প্ৰবন্ধ তো ডাকে দিয়েছি আমি। আমি শুধু টেলি করে তার প্রকাশ বন্ধ করতে পারি। কিন্তু তোমার হাতে দিতে পারি কি উপায়ে?”
“সে উপায় ঠিক করে রেখেছি। আপনি সম্মত কি-না তাই বলুন?” মোহন অধৈর্য কণ্ঠে জিজ্ঞাসা করিল। ఫ్రో “সম্মত।” মিঃ স্যানিয়েল ক্ষীণ স্বরে কহিলেন। ® মোহনের মুখ উজ্জ্বল হইয়া উঠিল। সে কহিল, “উত্তম।” পরে দ্বারের দিকে চাহিয়া ডাকিল, “বিলাস ?”
“কর্তা ?” বলিয়া এক বিকট দশন ব্যক্তি ভিতরে প্রবেশ করিল। “মোটর তৈরী?” মোহন জিজ্ঞাসা করিল। “হা, কর্তা।” বিলাস সসন্ত্রমে কহিল। - মোহন একগাছা ছড়ি লইয়া কহিল, “আসুন, মিঃ স্যানিয়েল।”বিলাসের দিকে চাহিয়া
থাকবি। আমি কাল বেলা ৪টার সময় তোদের কাছে উপস্থিত হব। বুঝেছিস ?” d

